
				এই পাতাটির মুদ্রণ সংশোধন করা প্রয়োজন। 
न्- >&s
নোন্নতিসাধনের জন্যও ইহাদের নানা চেষ্টায় প্ৰবৃত্ত হইবার প্রমাণ পরম্পরা সম্পূর্ণরূপে বিলুপ্ত হয় নাই। বল্লালসেনদেব সিংহাসনে আরোহণ করিবার পূৰ্ব্বে এইরূপে ব্ৰাহ্মণ্যধৰ্ম্ম সংস্থাপিত হইবার স্বত্রপাত হইয়াছিল।
বল্লালসেনদেব স্বধৰ্ম্মরক্ষার্থ তিন খানি সুবৃহৎ গ্রন্থের সংকলন করিবার প্রমাণ । છt श्७श्। যায় । তাহদের नाभ, ( ) সাগর, ( R ) আচারসাগর, (৩) দানসাগর। এই গ্ৰন্থত্ৰয়ের মধ্যে “দানসাগর” সকলের শেষে রচিত হইয়া ছিল ; কারণ “দানসাগরে” অপর গ্ৰন্থদ্বয়ের উল্লেখ আছে। এই সকল গ্ৰন্থ সংকলনার্থ বল্লালসেনদেবকে কিরূপ বিপুল অধ্যয়নশ্রম স্বীকার করিতে হইয়াছিল, “দানসাগরে” তাহার কিছু কিছু পরিচয় প্রাপ্ত হওয়া যায়। কোন কোন প্রচলিত গ্ৰন্থ অবলম্বনে “দানসাগর” সংকলিত হইয়াছিল, তাহার পরিচয় প্ৰদান করিয়া, কোন কোন সুপরিচিত গ্ৰন্থ কি কি কারণে পরিত্যক্ত হইয়াছে, বল্লালসেনদেব সে কথার উল্লেখ করিয়া একদিকে সরল সত্যনিষ্ঠা অন্যদিকে সত্য, প্রচারে অকুতোভয়তার পরিচয় প্ৰদান করিয়া গিয়াছেন। এই সকল পরিত্যক্ত গ্রন্থের এখন আবার মাহাত্ম্য বৃদ্ধি হইতেছে। তাহা হইতে নানা প্রমাণ উদ্ধত করিয়া, নানা ঐতিহাসিক প্ৰবন্ধ রচিত হইয়া থাকে । “দানসাগরের” এই সকল বিবরণ বিস্তৃত হইলেও আদ্যন্ত উদ্ধত হইবার উপযুক্ত। এ দেশে ব্ৰাহ্মণ্যধৰ্ম্ম পুনঃসংস্থাপন-সময়ে কোন কোন গ্ৰন্থ বিকৃত ও অপ্রামান্য বলিয়া স্থিরীকৃত । হইয়াছিল, তাহা না জানিয়া, সকল গ্রন্থের প্রতি সমান সমাদর প্রদর্শন করিলে, অনেক সময়ে ভ্রমপ্রমাদে পতিত হইবার সম্ভাবনা। বর্তমান সময়ে । তাহার নানা প্ৰরিচয় প্রাপ্ত হওয়া যাইতেছে।
ব্ৰহ্মপুরাণ, বরাহপুরাণ, অগ্নিপুরাণ, ভবিষ্যপুরাণ, মৎস্যপুরাণ, বামনপুরাণ, - বায়ুপুরাণ, মার্কণ্ডেয়পুরাণ, বিষ্ণুপুরাণ, শিবপুরাণ, স্কন্দপুরাণ, পদ্মপুরাণ, এবং কুৰ্ম্মপুরাণকে বল্লালসেনদেব পুরাণ অর্থাৎ “মহাপুরাণ” বলিয়া উল্লেখ করিয়া, গিয়াছেন। আদিপুরাণ, শাম্বপুরাণ, কালিকাপুরাণ, নদীপুরাণ, আদিত্যপুরাণ, নৃসিংহপুরাণ, ও মার্কণ্ডেয়পুরাণ “উপপুরাণ” বলিয়া উল্লিখিত হইয়াছে। মনু, বশিষ্ঠ, সম্বাৰ্ত্ত, যাজ্ঞবল্ক্য, গৌতম, কাত্যায়ন, জাবাল, দানবৃহস্পতি, বৃদ্ধবিশিষ্ঠ,

